
శశాంక విజయము











	చ.	
మునికులచంద్రుఁ డాతఁడు ప్రమోదముచే ననసూయ భక్తిమై

తన దగుపేరు నిక్కముగఁ దాలిమి మీఱఁగ సేవ సేయఁగా

ననుదినముం జపంబు తప మధ్యయనంబు వ్రతంబు లగ్నిసే

వన మతిథిప్రయుక్తవరివస్యయు మీఱఁగ ధర్మనిష్ఠుఁడై.

	ఉ.	
కొన్నిదినంబు లుండి తనకున్ సుతలాభము గల్గురీతికై

పన్నినకోర్కి చిత్తమునఁ బాదుకొనన్ వనితాసమేతుఁడై

కిన్నరకామినీమృదులగీతవినూతనజాతపల్లవా

చ్ఛిన్ననికుంజమంజువనచిత్రము గాంచెఁ దుషారగోత్రమున్.

	క.	
కాంచి యుదంచితవిస్మయ

కంచుకితమనస్కుఁ డగుచు కడు వేడుక నా

చంచలలోచనఁ గనుఁగొని

యంచితవాగ్వృత్తి నిట్టు లనుచుం బలికెన్.

	సీ.	
పుడమివింతలు చూడ నడరుకోరిక గన్న

        మిన్నేరు దిగుటకు మెట్టు దొరకె

జన్నాన బన్నంబుఁ గన్నసతీదేవి

        పుట్టినిల్వరుసలపట్టు గాంచె

నొండొంటితో రాయుకొండలజగడంబు

        రహి దీర్చి యేలంగ రాజు గలిగె

దనయకుఁ దగుభర్త ననయ మారయు హాట

        కాద్రికిఁ దగునట్టియల్లుఁ డబ్బె



	 







	గీ.	
గండు మీఱినచండాంశునెండవలన

నుండ వెఱచినమంచుకు దండ గలిగె

నిందుబింబాస్య యాపర్వతేంద్రువలన

నెంచి యీతనిమహిమ వర్ణింపఁ దరమె.

	క.	
ధర మొద వై తిరిగెడుతఱి

గిరు లెల్లను దాని కితని క్రేపుగఁ జేయన్

దొరసి చను ద్రావ నెలవులఁ

దొరఁగిననురు వనఁగ మంచు దోఁచె లతాంగీ!

	క.	
శిరమున శశాంకరేఖయు

హరు వగుఘనలీల కంధరాప్తియుఁ గలయీ

"https://te.wikisource.org/w/index.php?title=పుట:2015.390519.Shashamka-Vijayamu.pdf/18&oldid=306024" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 8 ఆగస్టు 2020న 00:56కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

